
	ՀԻՄՆԱՎՈՐՈՒՄ
[bookmark: _GoBack]«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության

	
	     1.Անհրաժեշտությունը

	
	           Որոշման ընդունման անհրաժեշտությունը պայմանավորված է «ՀՀ վարչապետ Նիկոլ Փաշինյանի մոտ 2022 թվականի հուլիսի 18-ին ժամը 12:00-ին կայացած՝ Երևանի բուսաբանական այգու տարածքում «Կյանքի պուրակ» կառուցապատման նախագծային աշխատանքների ընթացքի մասին խորհրդակցության» Վ/76-2022 արձանագրության 4-րդ կետի պահանջով, որի վերաբերյալ ստացվել է նաև ՀՀ վարչապետի  N 02/16.4/23974-2022 հանձնարարականը։

	
	       2.Ընթացիկ իրավիճակը և խնդիրները
Որոշման նախագծով նախատեսվում է Երևանի Բուսաբանական այգու տարածքում «Կյանքի պուրակ» նախագծի համար Սարկավագի փողոցի ջրանցքից մինչև Բուսաբանական այգու պարսպի հատվածը կառուցել ոռոգման գրագիծ /պոլիէթիլենային խողովակ Փ500x19մմ, 1495 գմ/՝ այն միացնելով այդ հատվածում գործող ոռոգման ցանցերին։ 
«Երևաննախագիծ» ՓԲԸ-ի կողմից կազմվել են նախագծանախահաշվային փաստաթղթերը, «ԼԱՎՈ» ՍՊԸ-ի կողմից տրվել է փորձագիտական դրական եզրակացություն /կցվում են/։ Համաձայն նախագծանախահաշվային փաստաթղթերի՝ շինարարական աշխատանքների համար պահանջվում է 240,218.0 հազար դրամ, տեխնիկական հսկողության համար՝ 3,582.8 հազար դրամ, հեղինակային հսկողության համար՝ 1,433.2 հազար դրամ, ընդամենը՝ 245,234.0 հազար դրամ։
Նախագծանախահաշվային փաստաթղթերի համաձայն՝ շինարարական աշխատանքները նախատեսված են 200 օրվա համար։ Հաշվի առնելով, որ առաջիկայում կմեկնարկի մրցութային գործընթացը, կանխատեսվում է, որ շինարարական աշխատանքները մինչև տարեվերջ կիրականացվեն ամբողջ ծավալի 50 տոկոսի չափով։ Հետևաբար, որոշման նախագծով շինարարական աշխատանքների համար պահանջվում է 120,109.0 հազար դրամ, տեխնիկական հսկողության համար՝ 1,791.4 հազար դրամ, հեղինակային հսկողության համար՝ 716.6 հազար դրամ, ընդամենը՝ 122,617.0 հազար դրամ։

	
	

	
	3. Տվյալ բնագավառում իրականացվող քաղաքականությունը
 Սույն որոշման նախագծով պահանջվող գումարը կազմում է 122,617.0 հազար դրամ, որը կվերաբաշխվի ՀՀ 2022 թվականի պետական բյուջեի «Ոռոգման համակարգի առողջացում» ծրագրի «Ջրամբարների վերականգնման և վերազինման աշխատանքներ» միջոցառման համար նախատեսված գումարից, ընդ որում՝ 2022 թվականի ընթացքում նշված գումարի վերականգնման անհրաժեշտություն չի առաջանա:

	
	4.Կարգավորման նպատակը և բնույթը
Երևանի Բուսաբանական այգու տարածքում «Կյանքի պուրակ» նախագծի համար Սարկավագի փողոցի ջրանցքից մինչև Բուսաբանական այգու պարսպի հատվածը ոռոգման գրագծի կառուցում։

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
Երևանի Բուսաբանական այգու տարածքում «Կյանքի պուրակ» նախագծի համար ոռոգման ցանցի առկայություն։

	
	  7. Տեղեկատվություն
      «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի պահանջներից, ինչպես նաև, ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշմամբ հաստատված Հավելված N1-ի ՀՀ տարածքային կառավարման և ենթակառուցվածքների նախարարության 80-րդ կետի պահանջից։



